
Rikors ippreżentat fl-24 ta’ April 2015 – Dôvera zdravotná poist'ovňa vs Il-Kummissjoni Ewropea

(Kawża T-216/15)

(2015/C 262/41)

Lingwa tal-kawża: l-Ingliż

Partijiet

Rikorrenti: Dôvera zdravotná poist'ovňa (Bratislava, is-Slovakkja) (rappreżentanti: O. Brouwer u A. Pliego Selie, avukati)

Konvenuta: Il-Kummissjoni Ewropea

Talbiet

— tannulla d-Deċiżjoni tal-Kummissjoni (UE) 2015/248, tal-15 ta’ Ottubru 2014, dwar il-miżuri SA. 23008 
(2013/C) (ex 2013/NN) implimentati mir-Repubblika Slovakka għal Spoločná zdravotná poisťovňa, a.s (SZP) 
u Všeobecná zdravotná poisťovňa, a. s. (VZP) [notifikata bid-dokument C(2014) 7277] (ĠU 2015, L 41, p. 25);

— tikkundanna lill-Kummissjoni Ewropea għall-ispejjeż.

Motivi u argumenti prinċipali

Insostenn tar-rikors tagħha, ir-rikorrenti tinvoka żewġ motivi.

1. L-ewwel motiv ibbażat fuq applikazzjoni ħażina tal-Artikolu 107(1) TFUE

— Il-Kummissjoni wettqet żball ta’ liġi billi applikat ħażin il-kunċett ta’ impriża fil-kuntest speċifiku tal-Artikolu 107 
(1) TFUE.

2. It-tieni motiv ibbażat fuq żbalji ta’ liġi u żbalji manifesti ta’ evalwazzjoni

— Il-Kummissjoni, fid-definizzjoni u fl-applikazzjoni tal-kriterji għad-determinazzjoni tan-natura ekonomika tal- 
iskema ta’ assigurazzjoni, wettqet żbalji ta’ liġi u żbalji manifesti ta’ evalwazzjoni meta ddeċidiet li SZP/VZP ma tistax 
tiġi kklassifikata bħala impriża u naqset milli tipprovdi motivazzjoni xierqa.

Rikors ippreżentat fl-4 ta’ Mejju 2015 – European Dynamics Luxembourg et vs Awtorità Bankarja 
Ewropea

(Kawża T-229/15)

(2015/C 262/42)

Lingwa tal-kawża: il-Grieg

Partijiet

Rikorrenti: European Dynamics Luxembourg SA (Lussemburgu, il-Lussemburgu), Evropaïki Dynamiki – Proigmena 
Systimata Tilepikoinonion Pliroforikis kai Tilematikis AE (Ateni, il-Greċja), European Dynamics Belgium SA (Brussell, il- 
Belġju) (rappreżentanti: I. Abazis u M. Sfyri, avukati)

Konvenut: Awtorità Bankarja Ewropea (ABE)

Talbiet

— tannulla d-deċiżjoni tal-ABE, innotifikata lir-rikorrenti permezz tal-ittra tat-2/3/2015 tad-Direttur Eżekuttiv tal-Awtorità 
Bankarja Ewropea, li permezz tagħha l-ABE ċaħdet il-Parti 1 tal-offerta tar-rikorrenti fis-sejħa għal offerti fil-proċedura 
ristretta n. 2014/S 158–283576 (EBA/2014/06/OPS/SER/RT), imsejħa “Provvista ta’ xogħol għal żmien determinat; 
Parti 1: Xogħol għal żmien determinat fis-settur tal-Informatika”;

